
Datë: 22.02.2023 

Numri i dokumentit:     04001046 

 

 

ARJ.nr.5/2023 

 

GJYKATA SUPREME  NË PRISHTINË, në kolegjin e përbërë nga gjyqtarët Ragip 

Namani, kryetar, Nebojša Boričić dhe Milena Djerić, anëtar, me pjesëmarrjen e bashkëpunëtorit 

profesional Sherif Krasniqi, procesmbajtës, në konfliktin administrativ sipas padisë së paditësit, 

Z. O. nga V., kundër të paditurit Këshilli i Pavarur Mbikëqyrës i Shërbimit Civil të Republikës 

së Kosovës në Prishtinë, (KPMSHCRK),  me bazë juridike anulim i  vendimit, duke vendosur 

sipas kërkesës së paditësit për rishqyrtim të jashtëzakonshëm të vendimit gjyqësor, të parashtruar 

për mes të autorizuarit avokat, Beqir Halili nga Vushtrria kundër aktgjykimit të Gjykatës së 

Apelit-Departamenti për Çështje Administrative në Prishtinë, AA. nr. 61/2022 të datës 

14.10.2022, në seancën e kolegjit të mbajtur me datë 09 Shkurt 2023, merr; 

 

A  K   T  GJ  Y  K  I  M 

   

Refuzohet si e pa bazuar kërkesa për rishqyrtim të jashtëzakonshëm të vendimit gjyqësor, 

e parashtruar nga paditësi Z.O., kundër aktgjykimit të Gjykatës së Apelit- Departamenti për 

Çështje Administrative në Prishtinë, AA. nr. 61/2022 të datës 14.10. 2022. 

 

        A r s y e t i m i 

 

Me aktgjykimin e kontestuar të Gjykatës së Apelit, refuzohet si e pabazuar ankesa e 

paditësit Z. O. e datës 06.01.2022, ndërsa aktgjykimi i Gjykatës Themelore në Prishtinë - 

Departamenti për Çështje Administrativ, AA nr. 2746/2019 i datës 15.12.2021,vërtetohet. 

 

Kundër aktgjykimit të Gjykatës së Apelit, i autorizuari i paditësit avokat  Beqir Halili, në 

afat ligjor në Gjykatë Supreme parashtron kërkesë për rishqyrtim të jashtëzakonshëm të vendimit 

gjyqësor, me të cilën  e konteston ligjshmërinë e të njëjtit për shkak të; zbatimit të gabuar të së 

drejtës materiale, me propozim  që kërkesa e paditësit  të aprovohet si e bazuar, të ndryshohet 

aktgjykimi i Gjykatës së Apelit  AA nr.61/22 i dt. 14.10.2022 dhe aktgjykimi i Gjykatës  

Themelore në Prishtinë A nr. 2746/19 i dt. 15.12.2021 dhe të gjykohet: Aprovohet kërkesë padia 

e paditësit  Z. O. dhe të obligohet e paditura Komuna e Vushtrrisë që paditësin ta pranoj në 

pozitën” Zyrtar i Lartë për Infrastrukturë Sportive”, në Drejtorinë e Sportit në Vushtrri  me të 

gjitha të drejtat nga marrëdhënieje e punës nga data 02.07.2018.  

 

Gjykata Supreme, në bazë të nenit 53 të Ligjit për Konfliktet Administrative, ka mbajtur 

seancën e kolegjit dhe pas vlerësimit të aktgjykimit të atakuar dhe  atij të shkallës së parë sipas 

kërkesës së paditëses, dhe shqyrtimit edhe të shkresave të lëndës gjen se;  

 

Kërkesa për rishqyrtim të jashtëzakonshëm të vendimit gjyqësor është e pabazuar. 

 

Nga shkresat e lëndës rezulton se, i padituri KPMSHC duke vendosur sipas ankesës së 

palës ankuese-paditësit, me vendimin, A nr. 490/2018 të dt. 18.09.2018, e aprovon ankesën si të 

bazuar,  e shfuqizon Vendimin  e dt. 02.07.2018 të Komisionit për Zgjidhjen e Kontesteve dhe 

Ankesa të  Komunës Vushtrri, dhe e  anulon procedurën e regrutimit  të shpallur me dt. 

30.04.2018, për vendin e punës, “ Zyrtar i Lartë për Infrastrukturë Sportive”, si dhe të gjitha 

vendimet që rrjedhin nga kjo procedurë e rekrutimit. 

  

Kundër vendimit të KPMSHCK, paditësi me padi fillon konflikt administrativ, me të 

cilën e kundërshton ligjshmërinë e tij. Gjykata e shkallës së parë në këtë çështje  pas vlerësimit 

të provave dhe  deklarimeve të paditësit, në mungesë të palës së paditur në seancën  e mbajtur 

me dt. 15.12. 2021,  merr aktgjykimin, A.nr. 2746/2019, me të cilin refuzohet si e pa bazuar 

kërkesë padia e  paditësit për  anulimin e vendimit të paditurit KPMSHCK, A/490/2018, i 

dt.18.09.2018.  

 

Gjykata e shkallës së parë, arsyeton ndër të tjera se; organi i paditur KPMSHCK drejtë  

ka vendosur çështjen si në vendimin e tij  me aprovimin e ankesës së paditësit, shfuqizimin e 

vendimit  të dt. 02.07.2018, të shkallës së dytë të Komunës Vushtrri  dhe  anulimin e procedurës 

së regrutimit  të shpallur  me dt. 30.04.2018,  me konstatim se, organe punëdhënës  në 

kundërshtim me dispozitat e Ligjit  për Shërbimin Civil  ka bërë përzgjedhjen  e kandidatit i cili 

nuk i ka plotësuar  kriteret e konkursit, respektivisht nuk e ka plotësuar kriterin e përvojës së 

punës ashtu si parashihet në nenin 11 të Ligjit për Shërbimin Civil dhe me këtë ka bërë shkelje 

ligjore. Gjykata e shkallës së parë pretendimet e paditësit që ai të pranohet në këtë pozitë  tani 

për mes procedurës së konfliktit administrativ në procedurë gjyqësore i refuzon si jo të 

qëndrueshme sepse kemi të bëjmë me proces të procedurës së regrutimit  dhe se tani me vendimin 

e të paditurit KPMSHCK procedura është anuluar pasi që është shfuqizuar vendimi i organit 

punëdhënës.  

 

Gjykata e Apelit në procedurë ankimore pas vlerësimit të e pretendimeve si në ankesë, 

në kuptim të nenit  49 të LKA-së,  nenit 194 dhe 195.1 d,  të LPK-së, ( ligj i aplikueshëm në 

kuptim të nenit 63 të LKA-së), merr aktgjykimin  e kontestuar me kërkesë, me të cilin refuzohet 

ankesa e paditësit si e pa bazuar ndërsa aktgjykimi i shkallës së parë vërtetohet. Në arsyetim pasi 

bën përshkrimin e gjendjes faktike të vërtetur nga gjykata e shkallës së parë, dispozitave ligjore  

procedurale dhe materiale të njëjta, qëndrimin juridik të gjykatës së shkallës së parë e pranon në 

tërësi si të drejtë dhe ligjor, me refuzimin e kërkesë padisë së paditësit. Tutje vlerëson se 

aktgjykimi ankimuar nuk është i përfshirë me shkelje procedurale  të LKA të LPK-së, nga neni 

182, dhe për shkaqet e tjera që gjykata kujdeset sipas detyrës zyrtare në kuptim të nenit 194 të 

LPK  dhe as me shkelje të drejtës materiale, dhe i arsyetuar mjaftueshëm për faktet vendimtare 

në baza ligjore sepse në mënyrë të plotë është vërtetuar në gjykatën e shkallës së parë se vendimi 

i organit të paditur, i KPMSHCK, është i drejtë ligjor, në raport me anulimin e procedurës së 

rekrutimit  pasi që kjo procedurë ka qen në kundërshtim me LSHC  dhe Rreg. 02/2010, për 

procedurat e regrutimit në SHC.   

Gjykata Supreme duke u nisur nga gjendja e tillë e çështjes, vlerësimit të pretendimeve 

në kërkesë si më lartë, ekzaminimit të aktgjykimit të kontestuar të Gjykatës së Apelit dhe të 

shkallës së parë si dhe shkresave tjera të lëndës vlerëson se, gjykata e shkallës së dytë ka 

vendosur drejtë dhe në baza ligjore me refuzimin e ankesës së paditësit dhe vërtetimin e 

aktgjykimit të shkallës së parë. Qëndrimin juridik të Gjykatës së Apelit por edhe të Gjykatës 

Themelore në tërësi e aprovon edhe kjo gjykatë meqë aktgjykimet e kontestuara nuk janë të 

përfshirë me zbatim të gabuar të drejtës materiale, ashtu si pretendon në kërkesën e tij paditësi. 

Aktgjykimet e kontestuara përmbajnë arsye të mjaftueshme dhe bindëse për të gjitha faktet 

vendimtare të vlefshme për gjykimin e drejtë të kësaj çështje, nga  rezulton se drejtë është 

vërtetuar gjendja faktike me refuzimin e kërkesë padisë së paditësit, bazuar në provat e 

administruara për mes shqyrtimit verbal dhe vlerësimit të fakteve nga gjykata e shkallës së parë  

nga ka rezultuar se vendimi i  Këshillit të Pavarur Mbikëqyrës të Shërbimit Civil të Kosovës, A 

490/2018, i datës 18.09.2018, është i  drejtë dhe ligjor. 

 

Pretendimet e tjera në kërkesë për rishqyrtim të jashtëzakonshëm, se me rastin e 

përzgjedhjes nga organi punëdhënës janë bërë shkelje të dispozitave materiale  duke u zgjedhur 

kandidati tjetër e jo paditësi i cili i ka plotësuar kushtet e konkursit në tërësi  dhe në start është 

dashtë të eliminohet rekrutimi dhe të mos zgjidhet kandidati i cili nuk i ka plotësuar kushtet, 

prandaj në këtë rast janë shkelur dispozitat e LSHC nga nenin 11 dhe të Reg. 02/2010, për 

procedurat e regrutimit të shërbimin civil  fakt që me të drejtë e vërteton edhe KPMSHCK, etj., 

kolegji i Gjykatës Supreme sikur edhe gjykatat e instancave më ulëta këto pretendime i shqyrtoi 

në tërësi dhe i vlerëson se nuk janë  të qëndrueshme për të vendosur ndryshe në këtë çështje, 

sepse pikërisht për shkak të këtyre lëshimeve dhe shkeljeve ligjore të procedurës së regrutimit 

nga organi punëdhënës  Komuna e Vushtrrisë, të konstatuara nga i paditur KPMSHCK si në 

vendimin e tij  është shfuqizuar vendimi i organit punëdhënës dhe është anuluar procedura e 

regrutimit  e dt. 30.04.2018, dhe çështja është  kthyer në rivendosje me që është konstatuar se 

Komisioni Përzgjedhës ka dështuar të vlerësoj drejtë dëshmitë e përvojës së punës të kandidatit 

të përzgjedhur  i cili nuk i kishte 3 vite përvojë pune pas diplomimit. Këto fakte janë vërtetuar 

edhe në procedurë gjyqësore nga gjykatat e instancave më të ulëta si në aktgjykimet e tyre 

prandaj është  vërtetuar si i drejtë dhe ligjor vendimi i organit të paditur i KPMSHC , e po ashtu 

me të drejtë janë refuzuar pretendimet e paditësit  që ky për mes procedurës gjyqësore në konflikt 

administrativ të pranohet  në vendin e punës së pretenduar, sepse pretendimet e tij nuk janë të 

bazuara në baza ligjore sipas mënyrës së vendosur me vendimin e KPMSHCK, me të cilin organi 

punëdhënës, Kryetari i Komunës së Vushtrrisë si dhe udhëheqësi i personelit, janë obliguar që 

me rastin e zhvillimit të procedurës së  regrutimit ti ketë parasysh të gjeturat KPMSHC dhe të 



 Numri i lëndës: 2019:270898 
 Datë: 22.02.2023 
 Numri i dokumentit: 04001046 
 

4 (4)  

   
2
0
2
2
:2
7
8
4
2
6

 

eliminoj shkeljet ligjore  dhe procedurale  duke respektuar dispozitat ligjore në këtë procedurë 

regrutimi.  

Mbi këtë gjendje të fakteve  dhe dispozitave ligjore të cituara, gjendjes faktike të vërtetuar 

nga gjykatat e instancave më të ulëta Gjykata Supreme vlerëson se, gjykatat e instancave më të 

ulëta dhe organi administrativ i paditur si në vendimin e tij përfundimtar, drejtë kanë zbatuar 

dispozitat e LPA-së, LKA-së, të LPK-së,(ligj i zbatueshëm si në kuptim të nenit 63 të LKA-së),  

si dhe ligjit material për Shërbimin Civil dhe akteve tjera nën ligjore të cekura si më lartë. 

Aktgjykimi i kontestuar i gjykatës së shkallës së dytë është i qartë dhe i kuptueshëm, në 

arsyetimin e tijë janë dhënë arsye të mjaftueshme lidhur me faktet vendimtare të cilat i pranon 

edhe kjo gjykatë, prandaj janë të pa qëndrueshme pretendimet në kërkesë se i njëjti është i 

përfshirë me shkelje materiale.  

Nga theksimet si më lartë dhe në bazë të nenit 54 par.1, të Ligjit për Konflikte 

Administrative, u vendos si në dispozitiv të këtij aktgjykimi. 

 

      GJYKATA SUPREME - PRISHTINË  

         ARJ.nr.5/2023, më datë 09 Shkurt 2023 

 

Procesmbajtësi,                     Kryetari i Kolegjit, 

Sherif Krasniqi                   Ragip Namani  

 

 

 

 

 

 

 


